
Ùrnaigh aig 7f 

Tha an Salmaidh ag ràdh ris an Tighearna, “Tha thu a’ fosgladh do làmh, agus a’ 
sàsachadh miann gach nì beò.”  Chì sinn anns na faclan seo Dia a chumas a 
chruthachadh gu lèir ann am bith.  Is esan an Dia aig a bheil rìoghachd 
shìorraidh, agus mairidh uachdranachd air feadh gach uile ghinealach. (Salm 
145: 10 - 18).  Fhad ’s a sheallas sinn ris an Tighearna, chì sinn a rùn air 
fhoillseachadh anns na tiodhlacan matha a gheibh sinn bhuaithe tro làithean ar 
beatha.  Aig an aon àm, is aithne dhuinn nach bu chòir dhuinn na tiodhlacan a 
ghlèidheadh lelàmhan dùinte, no an cumal dhuinn fhìn a-mhàin.  Bu chòir 
dhuinn tiodhlacan Dhè a roinneadh le càch. 
 

Tha dleastanas oirnn mar sheirbheisich an Tighearna a ghràdh fhoillseachadh 
do ar coimhearsnaich, gràdh an aon a shìn dhuinn làmh fhosgailte 
 

Dèanamaid ùrnaigh: 
 

A Dhè bheò, 
bidh thu a’ fosgladh do làimh dhuinn,  
agus a’ tabhainn dhuinn tiodhlacan matha. 
Gheibh sinn tiodhlacan bhuat le taingealachd, 
le buidheachas agus moladh. 
A Thighearna, na do thròcair,  
èist ri ar n-ùrnaigh. 
 

A Dhè bheò, 
bidh thu a’ fosgladh do làimh dhuinn,  
agus a’ tabhainn dhuinn tiodhlac na beatha. 
Tha fhios againn gun deach ar dealbhadh nad ìomhaigh fhèin, 
agus tha sinn ag aithneachadh d’ìomhaigh anns gach uile neach. 
A Thighearna, na do thròcair, 
èist ri ar n-ùrnaigh. 
 

A Dhè bheò, 
bidh thu a’ fosgladh do làimh dhuinn,  



agus a’ tabhainn beatha dhan t-saoghal. 
Gheibh sinn an tiodhlac seo bhuat, 
mar sheula do dhìlseachd dhuinn. 
A Thighearna, na do thròcair, 
èist ri ar n-ùrnaigh. 
 

A Dhè bheò, 
bidh thu a’ fosgladh do làmh dhuinn,  
agus a’ tabhainn dhuinn tiodhlac na beatha. 
Tha sinn a’ cur romhainn na tiodhlacan a roinneadh do chàch, 
gun ar làmahan fhèin a dùnadh. 
A Tighearna, na do thròcair, 
èist ri ar n-ùrnaigh. 
 

A Dhè bheò, 
bidh thu a’ fosgladh do làimh dhuinn,  
agus a’ tabhainn comharraidhean do rìoghachd. 
Bheir sinn fianais mud rìoghachd naomh, 
agus mud ghràs. 
A Thighearna, na do thròcair, 
èist ri ar n-ùrnaigh.  

